
AS FAMILIAS DOS ANCARES MANIFÉSTANSE ANTE OS RECORTES DE MATERIAS E 

PROFESORADO  NO IES DE BECERREÁ E NOUTROS COLEXIOS DA COMARCA. 

 

As familias de nenos e nenas, de rapaces e rapazas dos concellos dos Ancares vivimos aquí por 

que cremos que vivir nesta comarca, vivir no rural ten que ser un privilexio e non un problema. 

E, polo tanto, tamén queremos que os e as nosas fillas poidan acceder a unha educación de 

calidade, exactamente igual que calquera habitante de Galicia. 

Para conseguir isto os centros de ensino da nosa comarca deben contar cos medios e persoal 

necesario e suficiente para poder ofrecer ese ensino en igualdade de condicións. 

Pero a Xunta de Galicia a través da Consellería de Educación vai no camiño contrario: ao 

comezo deste curso decidiu eliminar a materia  de Francés en  bacharelato no Instituto de 

xeito incomprensible, pois hai profesora con horario suficiente para impartila. Isto parece ir no 

camiño de desmantelar os estudos de Bacharelato reducindo as opcións dos nosos fillos e fillas 

para poder escoller o que lles gustaría estudar. Ademais, a isto hai que sumarlle as reducións 

de profesorado no colexio de Cervantes quedando sen mestres na etapa de infantil.  

Son decisións que atentan contra a vida nos Ancares e no rural. Reducen as posibilidades, 

recortan medios,  afondan nas desigualdades, desmotivan aos que pretendemos vivir 

dignamente aquí. Son decisión inxustas para os centros rurais que deixan aos nosos fillos e 

fillas en clara desvantaxe fronte a outras zonas máis poboadas. 

Pero non o imos permitir. Imos loitar para que poidamos contar cos servizos adecuados para 

unha vida digna. Non o imos permitir por que non queremos que recortando servizos, recorten 

o noso futuro. 

Por iso, esiximos á Consellería de Educación que restitúa a opcionalidade na escolla de 

materias no Bacharelato que eliminou este curso.  

Esiximos que se elimine a norma que restrinxe a impartición de ensinanzas a un número 

determinado de alumnado no rural por ser esta unha medida absolutamente 

contraproducente coa propocionalidade e igualdade que debe existir á hora de xestionar os 

recursos públicos. 

Queremos poder vivir nesta marabillosa Galicia profunda, queremos poder vivir dignamente 

nos Ancares. 

Non aos recortes. Viva o ensino rural galego e vivan os Ancares! 


